
shrI uchChiShTamahAgaNapati dhyAnam

ஶ்ரீஉச்சி²ஷ்டமஹாக³ணபதி த்⁴யாநம்

மூலாதா⁴ரே ஸுயோந்யாக்²யே சித³க்³நிவரமண்ட³லே ।
ஸமாஸீநம் பராஶக்திவிக்³ரஹம் க³ணநாயகம் ॥ 1॥
ரக்தோத்பலஸமப்ரக்²யம் நீலமேக⁴ஸமப்ரப⁴ம் ।
ரத்நப்ரபா⁴லஸத்³தீ³ப்தமுகுடாஞ்சிதமஸ்தகம் ॥ 2॥
கருணாரஸஸுதா⁴தா⁴ராஸ்ரவத³க்ஷித்ரயாந்விதம் ।
அக்ஷிகுக்ஷிமஹாவக்ஷ: க³ண்ட³ஶூகாதி³பூ⁴ஷணம் ॥ 3॥
பாஶாங்குஶேக்ஷுகோத³ண்ட³பஞ்சபா³ணலஸத்கரம் ।
நீலகாந்திக⁴நீபூ⁴தநீலவாணீஸுபார்ஶ்வகம் ॥ 4॥
ஸுத்ரிகோணாக்²யநீலாங்க³ரஸாஸ்வாத³நதத்பரம் ।
பத்ந்யாலிங்க³தவாமாங்க³ம் ஸப்தமாத்ரு’நிஷேவிதம் ॥ 5॥
ப்³ரஹ்மவிஷ்ணுமஹேந்த்³ராதி³ஸம்ப்ரபூஜிதபாது³கம் ।
மஹத்³த்³வயபதோ³வாச்யபாது³காமந்த்ரஸாரகம் ॥ 6॥
நவாவரணயஜ்ஞாக்²ய வரிவஸ்யாவிதி⁴ப்ரியம் ।
பஞ்சாவரணயஜ்ஞாக்²ய விதி⁴ஸம்பூஜ்யபாது³கம் ॥ 7॥
அக²ண்ட³கோடிப்³ரஹ்மாண்டா³மண்ட³லேஶ்வரமவ்யயம் ।
ரத³நாக்ஷரஸம்பூர்ணமந்த்ரராஜஸ்வரூபிணம் ॥ 8॥
கி³ரிவ்யாஹ்ரு’திவர்ணாத்மமந்த்ரதத்வப்ரத³ர்ஶகம் ।
அருணாருணதநுச்சா²யமஹாகாமகலாத்மகம் ॥ 9॥
மஹாகோ³ப்யமஹாவித்³யா ப்ரகாஶிதகலேவரம் ।
சிச்சி²வம் சித்³ப⁴வம் ஶாந்தம் த்ரிகு³ணாதி³விவர்ஜிதம் ॥ 10॥
அஷ்டோத்தரஶதாபி⁴க்²யகலாந்யாஸவிதி⁴ப்ரியம் ।
சிதா³காரமஹாத்³வீபமத்⁴யவாஸஸுவிக்³ரஹம் ॥ 11॥
சித³ப்³தி⁴மத²நோத்பந்நசித்ஸாரக⁴நவிக்³ரஹம் ।

வாசாமகோ³சரம் ஶாந்தம் ஶுத்³த⁴சைதந்யரூபிணம் ॥ 12॥
மூலகந்த³ஸ்த²சித்³தே³ஶநவதாண்ட³வபண்டி³தம் ।
ஷட³ம்பு³ருஹஸம்ஸ்தா²யிபரசிவ்த்³யோமபா⁴ஸுரம் ॥ 13॥
அகாராதி³க்ஷகாராந்தவர்ணலக்ஷிதசித்ஸுக²ம் ।
அகாராக்ஷரநிர்தி³ஷ்டப்ரகாஶமயவிக்³ரஹம் ॥ 14॥
ஹகாராக்²யவிமர்ஶாத்மப்ரபா⁴தீ³ப்தஜக³த்த்ரயம் ।
மஹாஹம்ஸஜபத்⁴யாநவிதி⁴ஜ்ஞாதஸ்வரூபகம் ॥ 15॥
ஸதோ³தி³தமஹாப்ரஜ்ஞாகாரம் ஸம்ஸாரதாரகம் ।
மோக்ஷலக்ஷ்மீப்ரதா³தாரம் காலாதீதமஹாப்ரபு⁴ம் ॥ 16॥
நாமரூபாதி³ஸம்பி⁴ந்நநித்யபூர்ணசிது³த்தமம் ।
ப்ரத்யக்³பூ⁴தமஹாப்ரஜ்ஞாகா³த்ரகோ³சரவிக்³ரஹம் ॥ 17॥
மஹாகுண்ட³லிநீரூபம் ஷட்ச்க்ரநக³ரேஶ்வரம் ।
அப்ராக்ரு’தமஹாதி³வ்யசைதந்யாத்மஸ்வரூபிணம் ॥ 18॥
நாத³பி³ந்து³கலாதீதம் கார்யகாரணவர்ஜிதம் ।
ஷட³ம்பு³ருஹசக்ராந்த:ஸ்பு²ரத்ஸௌதா³மிநீப்ரப⁴ம் ॥ 19॥
தத்த்வமஸ்யாதி³வாக்யார்த²பரிபோ³த⁴நபண்டி³தம் ।
ப்³ரஹ்மாதி³கீடபர்யந்தவ்யாப்தஸம்வித்ஸுதா⁴ரஸம் ॥ 20॥
இச்சா²ஜ்ஞாநக்ரியாநந்த³ஸர்வதந்த்ர ஸ்வதந்த்ரிணம் ।
ஹ்ரு’த³யக்³ரந்தி²பி⁴த்³வித்³யாத³ர்ஶநோத்ஸுகமாநஸம் ॥ 21॥
பஞ்சக்ரு’த்யபரேஶாநம் மஹாத்ரைபுரவிக்³ரஹம் ।
ஶ்ரீசக்ரராஜமத்⁴யஸ்த²ஶூந்யக்³ராமமஹேஶ்வரம் ॥ 22॥
ப்³ரஹ்மவித்³யாஸ்வரூபஶ்ரீலலிதாரூபதா⁴ரிணம் ।
வஶிந்யாத்³யாவ்ரு’தம் ஸாத்⁴யம் அத்³வயாநந்த³வர்த⁴நம் ॥ 23॥
ஆதி³ஶங்கரரூபேஶத³க்ஷிணாமூர்திபூஜிதம் ।
அஸம்ஸ்ப்ரு’ஷ்டமஹாப்ரஜ்ஞாபி⁴க்²யாத்³வைதஸ்தி²திப்ரப⁴ம் ॥ 24॥
ஏவம் ஸஞ்சிதயேத்³தே³வம் உச்சி²ஷ்டக³ணநாயகம் ।
நீலதாராஸமேதம் து ஸச்சிதா³நந்த³விக்³ரஹம் ॥ 25॥

